
སྤྱི་ལོ་2025ལོའི་ཟླ་1ཚེས་5

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་1ཚེས་3ཉིན་གློག་
འཕྲིན་འབྱོར་གསལ། ཉེ་ཆར། རྒྱལ་ཁབ་ཀྱི་ཀྲུའུ་ཞི་ཞི་ཅིན་ཕིང་
གིས་སྨི་ཧ་དབྱི་ཨེར་ཁ་ཝེ་ལ་ཧྲི་ཝེ་ལི་ལ་གློག་འཕྲིན་བཏང་སྟེ། ཁོང་
ནས་གྷེ་རུ་ཅི་ཡའི་སྲིད་འཛིན་གྱི་འགན་བཞེས་པར་རྟེན་འབྲེལ་ཞུས་
གནང་བ་རེད། ཞི་ཅིན་ཕིང་གིས་མིག་སྔར་ཀྲུང་གོ་དང་གྷེ་རུ་ཅི་ཡའི་
འཐབ་ཇུས་རོགས་ཟླའི་འབྲེལ་བའི་འཕེལ་རྒྱས་ཀྱི་རྣམ་པ་བཟང་པོ་རྒྱུན་
འཁྱོངས་ཐུབ་ཡོད། ཕྱོགས་གཉིས་པོའི་ཆབ་སྲིད་ཐད་ཕན་ཚུན་ཡིད་

ཆེས་རྒྱུན་མཐུད་བརྟན་དུ་ཕྱིན་པ་དང་། རྒྱུད་གཅིག་ལམ་གཅིག་
མཉམ་སྐྲུན་གྱི་མཉམ་ལས་ལ་གྲུབ་འབྲས་གཡུར་དུ་ཟ་བ་ཐོབ་པ། རྒྱལ་
སྤྱིའི་མཉམ་ལས་ལ་ཕན་འབྲས་ཆེན་པོ་ཐོན་ཡོད། ང་རང་ནས་ཀྲུང་གོ་
དང་གྷེ་རུ་ཅི་ཡའི་འབྲེལ་བ་འཕེལ་རྒྱས་གཏོང་རྒྱུར་ཚད་མཐོའི་མཐོང་
ཆེན་བྱེད་ཀྱི་ཡོད་པ་དང་། སྐུ་ཞབས་སྲིད་འཛིན་མཆོག་དང་མཉམ་དུ་
འབད་བརྩོན་བྱས་ཏེ། རྒྱལ་ཁབ་གཉིས་པོའི་སྲོལ་རྒྱུན་མཛའ་གྲོགས་
རྒྱུན་མཐུད་དང་། （པར་ངོས་གསུམ་པར་གཟིགས）

ཞི་ཅིན་ཕིང་གིས་གྷེ་རུ་ཅི་ཡའི་སྲིད་འཛིན་ལ་རྟེན་འབྲེལ་གློག་འཕྲིན་བཏང་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་1ཚེས་2ཉིན།
གསར་འགོད་པས་ལྷ་ས་གྲོང་ཁྱེར་མི་ཤུགས་ཐོན་
ཁངས་དང་སྤྱི་ཚོགས་འགན་སྲུང་ཅུས་ནས་ཤེས་རྟོགས་
བྱུང་བ་ལྟར་ན། 2025ལོའི་ཟླ་1ཚེས་3ཉིན་ནས་
བཟུང་། རང་གྲོང་གིས་2025ལོའི་གཞུང་ཞབས་
པའི་ལས་གནས་ཡོངས་བསྒྲགས་རྒྱུགས་ལེན（གདན་
ཞུ）གྱི་སློབ་ཆེན་ཐོན་པའི་སློབ་མའི་ཐོ་འགོད་ལས་
དོན་སྤེལ་འགོ་ཚུགས་ཤིང་། ཐོ་འགོད་བྱེད་མཁན་
རྣམས་ལྷ་ས་གྲོང་ཁྱེར་མི་ཤུགས་ཐོན་ཁུངས་དང་སྤྱི་
ཚོགས་འགན་སྲུང་ཅུས་ཀྱི་མི་དོན་རྒྱུགས་ལེན་ལྟེ་
གནས་སུ་ཐོ་འགོད་བྱེད་པར་བསྐྱོད་དགོས་ཀྱི་ཡོད།

ཤེས་རྟོགས་བྱུང་བར་གཞིགས་ན། རང་གྲོང་
གིས་2025ལོའི་གཞུང་ཞབས་པའི་ལས་གནས་ཡོངས་
བསྒྲགས་རྒྱུགས་ལེན（གདན་ཞུ）གྱི་སློབ་ཆེན་ཐོན་

པའི་སློབ་མའི་ཐོ་འགོད་ཡུལ་ནི་བོད་དུ་ལས་ཀ་ཡོད་པ་
མ ་ཟད་ལས་གནས་ཐོག་ཡོད་པའི་ལས་ཁུངས་
དང་། བྱ་གཞག་ཚན་པའི་ལས་བྱེད་པ་དང་ལས་
བཟོ་པའི་བཟའ་ཟླ་དང་བུ་ཕྲུག བོད་དུ་བཅའ་སྡོད་
དཔུང་སྡེའི་དངོས་ཞབས་དམག་དཔོན། དམག་
དཔོན་གྱི་བཟའ་ཟླ་དང་བུ་ཕྲུག་བཅས་ཡིན་པ་
དང་། སྐྱེ་ཁོངས་རང་ལྗོངས་ཡིན་ཞིང་མཐོ་རིམ་
སློབ་གཉེར་གྱི་སློབ་གསོ་བརྒྱུད་མེད་པའི་རྒྱལ་དམངས་
སློབ་གསོའི་རྣམ་པའི（རང་སྦྱོང་རྒྱུགས་ལེན་དང་།
དར་མའི་སློབ་གསོ། དྲ་རྒྱའི་སློབ་གསོ། མཚན་
མོའི་སློབ་ཆེན། གློག་འཕྲིན་སློབ་ཆེན་སོགས）སྒོ་
ནས་རྒྱལ་ཁབ་ཀྱིས་ཁས་ལེན་པའི་སློབ་གཉེར་ལག་
ཁྱེར་ཐོབ་པའི་སློབ་ཐོན་སློབ་མ། རང་ལྗོངས་ཀྱི་
རྒྱུགས་ལེན（གདན་ཞུ）ཆ་རྐྱེན་དང་མཐུན་པ།

（པར་ངོས་གཉིས་པར་གཟིགས）

རང་གྲོང་གིས་2025ལོའི་གཞུང་ཞབས་པའི་ལས་གནས་ཡོངས་བསྒྲགས་རྒྱུགས་ལེན
（གདན་ཞུ）གྱི་སློབ་ཆེན་ཐོན་པའི་སློབ་མའི་ཐོ་འགོད་ལས་དོན་སྤེལ་འགོ་ཚུགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་1ཚེས་3ཉིན།
གྲོང་ཨུད་ཀྱི་ཧྲུའུ་ཅི་གཞོན་པ་དང་གྲོང་སྤྱི་ཝང་ཆང་
གིས་གྲོང་སྤྱིའི་གཞུང་དོན་ཚོགས་འདུ་གཙོ་སྐྱོང་གནང་
ནས་འཚོགས་ཏེ། ལྗོངས་དང་གྲོང་ཁྱེར་ཏང་ཨུད་ཀྱི་
ཚང་འཛོམས་གྲོས་ཚོགས་དང་དཔལ་འབྱོར་ལས་དོན་
ཚོགས་འདུའི་དགོངས་དོན་དང་ལྷ་ས་གྲོང་ཁྱེར་གྱི་
ཚོགས་འདུ་གཉིས་ཀྱི་དགོངས་དོན་ལ་སློབ་སྦྱོང་དང་
ལག་བསྟར་བྱས་ནས་རང་གྲོང་གི་གླིང་ཁུལ་གྱི་སྤུས་
ཚད་མཐོ་བའི་འཕེལ་རྒྱས་ཀྱི་ལས་དོན་ལ་སྐུལ་འདེད་
གཏོང་བའི་ཐད་ཞིབ་འཇུག་བྱས་པ་རེད།

ཚོགས་འདུའི་ཐོག་བསྟན་དོན། གསར་སྤེལ་
ཁུལ་ནི་ཡུལ་ཁོངས་དཔལ་འབྱོར་འཕེལ་རྒྱས་ཀྱི་གཡུལ་
ས་གཙོ་བོ་ཡིན་པའི་ངོས་ནས་ཐོན་ལས་གཅིག་སྡུད་ལ་
སྐུལ་འདེད་གཏོང་བ་དང་བཟོ་ལས་ཅན་གསར་པར་
སྐུལ་འདེད་གཏོང་བའི་གཞི་རྟེན་གལ་ཆེན་ཞིག་
རེད། གླིང་ཁུལ་ཁག་གིས་ཡུལ་ཁོངས་དཔལ་འབྱོར་
ལ་སྐུལ་འདེད་གཏོང་བ་དང་། མ་འཇོག་ཁོར་ཡུག་
ལེགས་སུ་གཏོང་བ། ཐོན་ལས་གཅིག་སྡུད་ལ་ཁྲིད་
སྟོན་བྱེད་པ་སོགས་ཀྱི་ཐད་གཞན་གྱིས་ཚབ་བྱེད་
ཐབས་བྲལ་བའི་ནུས་པ་འདོན་སྤེལ་བྱས་ཡོད། ལྷ་
ས་འདི་ཉིད་ལྟེ་བའི་གྲོང་ཁྱེར་ཡིན་པའི་ངོས་ནས་ཁུར་
པོ་ལྗིད་པོ་འཁུར་དགོས་པ་དང་། གོ་སྐབས་ལ་དམ་

འཛིན་བྱེད་པ། ཡུལ་བབ་དང་བསྟུན་ནས་འཕེལ་
རྒྱས་ཀྱི་ངེས་གནས་ཡང་དག་འཚོལ་བ། གསར་སྤེལ་
ཁུལ་གྱི་བར་སྟོང་བཀོད་སྒྲིག་ལེགས་སུ་གཏོང་བ།
ཐོན་ཁུངས་བཀོད་སྒྲིག་གི་ལས་ཆོད་ཆེ་རུ་གཏོང་བ་
བཅས་བྱས་ཏེ། གླིང་ཁུལ་གྱི་ནུས་པ་དང་། རིམ་
པ། འགྲན་རྩོད་ཀྱི་ནུས་པ་བཅས་ཆེ་རུ་གཏོང་
དགོས།

ཚོགས་འདུའི་ཐོག་ནན་སྟོན་བྱས་དོན། སྲིད་
ཇུས་ཀྱི་བརྡར་ཤ་གཅོད་ཤུགས་ཆེ་རུ་གཏོང་དགོས་
ཤིང་། རྒྱལ་ཁབ་ཀྱི་སྲིད་ཇུས་ཀྱི་ཁྲིད་སྟོན་ལ་དོ་སྣང་
ཆེན་པོ་བྱེད་དགོས་པ་དང་། སྐར་ཁུང་གི་དུས་ཡུན་
ལ་དམ་འཛིན་བྱེད་པ། སྲིད་ཇུས་ཀྱི་སྟབས་བདེར་
བརྟེན་པ་བཅས་བྱས་ཏེ། གཙོ་གནད་ཐོན་ལས་ལ་
རོགས་སྐྱོར་དང་འབྱུང་འཕྲོད་འཕེལ་རྒྱས་ལ་སྐུལ་མ་
གཏོང་དགོས་པ་དང་། ལམ་ལུགས་ཀྱི་ཚད་གཞི་
ནན་པོ་ལྟར་གསར་སྤེལ་ཁུལ་གསར་སྐྲུན་དང་།
ཁུལ་རྒྱ་བསྐྱེད། ཁུལ་ལེགས་སྒྲིག རིམ་སྤོར་སོགས་
ཀྱི་ལས་དོན་སྤེལ་དགོས། ཁྱོན་ཡོངས་ལ་གཞི་ཚུགས་
པ་དང་ཁྱོན་ཡོངས་ལ་གཅིག་གྱུར་འཆར་འགོད་བྱས་
ནས་འབྱུང་འགྱུར་ཀྱི་འཕེལ་རྒྱས་ལ་བར་སྟོང་འདང་
ངེས་འཇོག་དགོས། གླིང་ཁུལ་བསྐྱར་སྐྲུན་བྱེད་
ཤུགས་ཆེ་རུ་གཏོང་དགོས་ཤིང་།

（པར་ངོས་གསུམ་པར་གཟིགས）

ཝང་ཆང་གིས་གྲོང་སྤྱིའི་གཞུང་དོན་ཚོགས་འདུ་གཙོ་སྐྱོང་གནང་ནས་འཚོཊ་ཏེ།
རང་གྲོང་གི་གླིང་ཁུལ་གྱི་སྤུས་ཚད་མཐོ་བའི་འཕེལ་

རྒྱས་ལས་དོན་ལ་སྐུལ་འདེད་གཏོང་བའི་ཐད་
ཞིབ་འཇུག་བྱས་པ།

བོད་ལྗོངས་ཉིན་རེའི་ཚགས་པར་ཁང་ནས་
གནས་ཚུལ་འབྱོར་གསལ། གསར་འགོད་པར་བོད་
རང་སྐྱོང་ལྗོངས་ཁྲོམ་ར་ལྟ་སྐུལ་དོ་དམ་ཅུས་ནས་ཤེས་
རྟོགས་བྱུང་བར་གཞིགས་ན། ཉིན་ཤས་གོང་། བོད་
ལྗོངས་ཀྱིས་ཁག་དང་པོའི“གྲགས་ཁྱད་ལེགས་གསར་གྱི་
སྒེར”གྱི་བཟོ་ཚོང་དུད་ཚང་57གཏན་འཁེལ་བྱས་
ཤིང་། བྱ་ཐབས་དེ་ལས་བོད་ལྗོངས་ཡོངས་ཀྱི་སྒེར་གྱི་
བཟོ་ཚོང་དུད་ཚང་གི་སྤུས་ཚད་མཐོ་བའི་འཕེལ་རྒྱས་ལ་
སྐུལ་འདེད་ནུས་ལྡན་ཐེབས་རྒྱུ་རེད།

ཤེས་རྟོགས་བྱུང་བར་གཞིགས་ན། 2024
ལོར། བོད་སྐྱོང་ལྗོངས་ཁྲོམ་ར་ལྟ་སྐུལ་དོ་དམ་ཅུས་
ཀྱིས་སྡེ་ཚན་14དང་མཉམ་དུ《སྒེར་གྱི་བཟོ་ཚོང་དུད་
ཚང་གི་རིགས་སྣ་ཕྱེ་ནས་གནད་སྨིན་རོགས་སྐྱོར་བྱས་
ཏེ། ཁེར་རྐྱང་བཟོ་ཚོང་དུད་ཚང་གི་སྤུས་ཚད་མཐོ་
བའི་འཕེལ་རྒྱས་ལ་སྐུལ་འདེད་གཏོང་རྒྱུའི་ལག་བསྟར་
ཇུས་གཞི》བཀྲམས་ཤིང་། བོད་ལྗོངས་སུ“གྲགས་
ཁྱད་ལེགས་གསར”གྱི་སྒེར་གྱི་བཟོ་ཚོང་དུད་ཚང་གཏན་

འཁེལ་ལས་དོན་སྤེལ་ཡོད། རང་འགུལ་རེ་ཞུ་
དང་། སྡེ་ཚན་གྱིས་འོས་སྦྱོར། དཔྱད་གཞིའི་ཡིག་
རིགས་ཞིབ་བཤེར་སོགས་ཀྱི་ལྷུ་ཚིགས་བརྒྱུད་ཐོན་རྫས་
དང་ཞབས་ཞུའི་སྤུས་ཚད་ལེགས་པ་དང་། སྤུས་
རྟགས་ཀྱི་ཤུགས་རྐྱེན་ངེས་ཅན་ལྡན་པ། མང་ཚོགས་
ཀྱིས་དགའ་པོ་བྱེད་པ་བཅས་ཀྱི་གྲགས་ཅན་ཚོང་དུད་39
ངོས་འཛིན་གཏན་འཁེལ་བྱས་པ་དང་། ཡུལ་འདི་ག་
གཙོ་གནད་དུ་བཟུང་ནས་ས་གནས་ཀྱི་ཁྱད་ཆོས་ལྡན་
པའི་ཐོན་རྫས་དང་། ཐོན་ལས། ཞབས་ཞུ། ཁྱད་
ལྡན་སྲོལ་རྒྱུན་ལག་ཤེས་བཟོ་རྩལ་དང། མེས་པོའི་
ལག་ཤེས་བཟོ་རྩལ་སོགས་སྐད་གྲགས་ངེས་ཅན་ཆོད་
པའི་ཁྱད་ལྡན་ཚོང་དུད་15བཏོད་པ། འབྲེལ་ཡོད་
རྩལ་ནུས་ཀྱི་གཟི་བརྗིད་མཚན་སྙན་ཐོབ་པའམ་ཡང་ན་
ཧུར་བརྩོན་ཆེན་པོས་ཁྲལ་དངུལ་ལོ་2ཡན་འཇལ་བའི་
སྤུས་ལེགས་ཚོང་དུད་3བཅས་ཁྱོན“གྲགས་ཁྱད་ལེགས་
གསར་གྱི་སྒེར”གྱི་བཟོ་ཚོང་དུད་ཚང་57གཏན་འཁེལ་
བྱས་ཡོད། （པར་ངོས་གསུམ་པར་གཟིགས）

བོད་ལྗོངས་ཀྱིས་ཁག་དང་པོའི“གྲགས་ཁྱད་ལེགས་གསར”གྱི་
སྒེར་གྱི་བཟོ་ཚོང་དུད་ཚང་57གཏན་འཁེལ་བྱས་པ།

ཕོ་བྲང་པོ་ཏ་ལ་ནི་སྤྱི་ལོའི་དུས་རབས་བདུན་པར་བཞེངས་
ཤིང་། ད་བར་བོད་དུ་ལོ་རྒྱུས་རིག་གནས་ཉར་ཚགས་ཆ་ཚང་ཤོས་
དང་། གཞི་ཁྱོན་ཆེ་ཤོས་ཀྱི་ཕོ་བྲང་གི་གནའ་བོའི་སྐྲུན་དངོས་ཤིག་
ཡིན།

ལོ་རྒྱུས་རིག་གནས་ཀྱི་མཆོག་ནོར་དེར་སྲུང་སྐྱོང་ཡག་པོ་བྱ་
ཆེད། ཕོ་བྲང་པོ་ཏ་ལའི་ལྟ་ཞིབ་ཚད་ལེན་ལྟེ་གནས་ཀྱི་ལས་དོན་པས་
མི་མེད་གནམ་གྲུ་དང་3Dབཤེར་འབེབ་ལག་རྩལ་སྤྱད་དེ། ཕོ་བྲང་
གི་འདྲ་རིས་བྲིས་པ་དང་། དེང་རབས་ཅན་གྱི་ཚན་རྩལ་ལག་རྩལ་
བརྒྱུད་ཕོ་བྲང་པོ་ཏ་ལའི་ས་ཕག་རེ་དང་རྫ་གཡམ་རེའི་ཆ་འཕྲིན་སོགས་
ཐོ་འགོད་ཞིབ་ཚགས་དང་ཉར་ཚགས་བྱས་ཏེ། ཕོ་བྲང་གི་བདེ་
འཇགས་ལ་འགན་ལེན་བྱ་ཆེད་གཞི་འཛིན་གྲངས་ཀྱི་འདེགས་སྐྱོར་
མཁོ་འདོན་བྱས་པ་དང་སྦྲགས། ཕོ་བྲང་པོ་ཏ་ལའི་གང་སར་ཁྱབ་
པའི་ཚོར་བརྡ་གཏོང་ཆས་ཀྱིས་ཉིན་མཚན་མེད་པར་ཕོ་བྲང་པོ་ཏ་ལའི་
འཛུགས་སྐྲུན་གྱི་བདེ་འཇགས་ཀྱི་གནས་ཚུལ་ལ་མུ་མཐུད་ལྟ་ཞིབ་ཚད་
ལེན་བྱེད་ཀྱི་ཡོད་པ་རེད།

པར་འདི་ནི་2024ལོའི་ཟླ་12ཚེས་4ཉིན། ཕོ་བྲང་པོ་ཏ་ལའི་
ལྟ་ཞིབ་ཚད་ལེན་ལྟེ་གནས་ཀྱི་ལས་དོན་པས་མི་མེད་གནམ་གྲུས་བརྒྱབ་
པའི་པར་རིས་ལ་ལྟ་བཞིན་པའི་རྣམ་པ་ཡིན།

（ཤིན་ཧྭ་གསར་འགྱུར་ཁང་གིས་གནས་ཚུལ་སྤེལ་
བ་གཞིར་བཟུང） （ཕུར་སྒྲོན་གྱིས་སྒྱུར་ཞུས་བྱས）

ཕོ་བྲང་པོ་ཏ་ལའི་ལྟ་ཞིབ་ཚད་ལེན་ལྟེ་གནས་ཀྱིས།
དེང་རབས་ཅན་གྱི་ཚན་རྩལ་སྤྱད་ནས་ལོ་རྒྱུས་རིག་གནས་ཀྱི་མཆོག་ནོར་ལ་སྲུང་སྐྱོང་བྱེད་པ།

དགུན་དུས་ཕྲུ་གུ་ཚོས་རེ་སྒུག་བྱེད་པའི་གུང་
གསེང་རིང་པོ་འདིའི་ནང་བཟའ་འཚོ་གཉིས་ལས་བཟོ་
བ་ཡིན་པའི་ཁྱིམ་ཚང་མང་པོ་ཞིག་ལ་ཕྲུ་གུར་ལྟ་སྐྱོང་
བྱེད་མཁན་མེད་པའི་དཀའ་ངལ་འཕྲད་ཡོད། གནད་
དོན་དེ་ཇི་ལྟར་བྱས་ནས་ཐག་གཅོད་འོས་འཚམ་བྱ་རྒྱུ་
དེ་སྡེ་ཁུལ་གྱི་དོ་དམ་པའི་མདུན་དུ་ལྷགས་པའི་ཁ་ཚ་
དགོས་གཏུག་གི་ལས་འགན་ཞིག་ཏུ་གྱུར་ཡོད། ལྷ་ས་

གྲོང་ཁྱེར་ཁྲེང་ཀོན་ཆུས་ཀརྨ་དགོན་གསར་ཁྲོམ་གཞུང་
གཅིག་འཛུགས་སྡེ་ཁུལ་གྱིས་གྲོང་མིའི་དགོས་མཁོ་དང་
ལེན་ཧུར་ཐག་བྱས་ཏེ། བརྟག་དཔྱད་གཏིང་ཟབ་
དང་གྲ་སྒྲིག་ཞིབ་ཚགས་བྱས་པ་བརྒྱུད་གསར་གཏོད་
རང་བཞིན་གྱི་སྒོ་ནས་དགུན་ཁའི་གུང་གསེང་གི་ཕྱེད་
བཅོལ་འཛིན་གྲྭ་བཙུགས་ནས་བྱིས་པ་ཚོར་བདེ་
འཇགས་དང་། བདེ་ཐང་། སྤྲོ་སྣང་བཅས་ཀྱིས་

ཁེངས་པའི་སློབ་སྦྱོང་བྱ་ཡུལ་དང་འཚར་ལོངས་ཀྱི་ལས་
སྟེགས་ཤིག་བཏོད་ཡོད་པ་རེད།

ཤེས་རྟོགས་བྱུང་བར་གཞིགས་ན། དགུན་
ཁའི་གུང་གསེང་ཤར་བ་དང་བསྟུན་ནས་གཅིག་
འཛུགས་སྡེ་ཁུལ་གྱི་གྲོང་མིས་གཅིག་རྗེས་གཉིས་
མཐུད་ངང་གྲོང་མི་ཨུ་ཡོན་ལྷན་ཁང་ལ།

（པར་ངོས་གསུམ་པར་གཟིགས）

གཞོན་ནུ་ལོ་ཆུང་གི་འཚར་ལོངས་ལ་གཅེས་སྐྱོང་བྱས་ཏེ་ཕུན་སུམ་ཚོགས་པའི་དགུན་ཁའི་གུང་གསེང་བཏོད་པ།
ཁྲེང་ཀོན་ཆུས་གཅིག་འཛུགས་སྡེ་ཁུལ་གྱིས་དགུན་ཁའི་གུང་གསེང་གི་ཕྱེད་བཅོལ་

འཛིན་གྲྭ་བཙུགས་ནས་གྲོང་མིའི་དཀའ་ངལ་བསལ་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་1ཚེས་3ཉིན་གྱི་
སྔ་དྲོ། རང་སྐྱོང་ལྗོངས་ཏང་ཨུད་ཀྱི་རྒྱུན་ཨུ་དང་ལྷ་
ས་གྲོང་ཨུད་ཀྱི་ཧྲུའུ་ཅི་ཤའོ་ཡིའུ་ཚའེ་ཡིས་གྲོང་ཨུད་
རིགས་པའི་གཞུང་ལུགས་སློབ་སྦྱོང་ལྟེ་བའི་ཚོགས་
ཆུང་གི་མཉམ་སྡེབ་སློབ་སྦྱོང་ཚོགས་འདུ་གཙོ་སྐྱོང་
གནང་ནས་འཚོགས་ཤིང་། ཁོང་གིས་ཏང་གི་སྒྲིག་
ཁྲིམས་སློབ་སྦྱོང་སློབ་གསོའི་སྐོར་གྱི་སྤྱི་ཁྱབ་ཧྲུའུ་ཅི་ཞི་
ཅིན་ཕིང་གི་གསུང་བཤད་གལ་ཆེན་རབ་དང་རིམ་པ་
དང་། སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་ཀྲུང་གུང་
ཀྲུང་དབྱང་ཆབ་སྲིད་ཅུས་ཀྱི་དམངས་གཙོའི་འཚོ་
བའི་ཚོགས་འདུའི་ཐོག་གནང་བའི་གསུང་བཤད་གལ་

ཆེན་གྱི་དགོངས་དོན་ལ་སློབ་སྦྱོང་དང་ལག་བསྟར་
གཏིང་ཟབ་བྱས་ཏེ་བསམ་བློའི་ངོས་འཛིན་སྔར་བས་
གཏིང་ཟབ་ཏུ་གཏོང་བ་དང་ཆབ་སྲིད་ཀྱི་རང་རྟོགས་
ཆེ་རུ་བཏང་ནས་2024ལོའི་ཏང་ཡོན་འགོ་ཁྲིད་ལས་
བྱེད་པའི་དམངས་གཙོའི་འཚོ་བའི་ཚོགས་འདུ་ཡག་
པོ་འཚོག་ཆེད་རྨང་གཞི་བརྟན་པོ་འདིང་དགོས་པའི་
ནན་གསུངས་གནང་བ་རེད།

གྲོང་ཁྱེར་གྱི་འགོ་ཁྲིད་ཀྲའོ་ཧུའེ་ཉན་དང་།
ཀྲང་ཏིང་ཁྲེང་། ལིན་ཡུང་། མ་ཝུན་ཆིང་བཅས་
ཀྱིས་སྤེལ་རེས་གཏམ་བཤད་གནང་ཞིང་། ལི་ཅང་
ཤིན་དང་། ཧོ་ཕུང་། འཇམ་དབྱངས་བློ་གྲོས།
དགྲ་འདུལ། ཝང་ཧའེ། ཞུས་ཧའེ། ཀྲང་ཁྲུན་

དབྱང་། སྐལ་བཟང་ཚེ་བརྟན་བཅས་ཚོགས་འདུར་
ཞུགས་ཡོད་པ་རེད།

ཚོགས་འདུའི་ཐོག་བསྟན་དོན། དམངས་
གཙོའི་འཚོ་བའི་ཚོགས་འདུ་ནི་ཏང་ནང་ཁུལ་གྱི་ཆབ་
སྲིད་འཚོ་བའི་ནང་དོན་གལ་ཆེན་ཞིག་ཡིན་ཞིང་།
ཏང་ནང་ཁུལ་གྱི་དམངས་གཙོ་དར་སྤེལ་དང་།
ཏང་ནང་ཁུལ་གྱི་ལྟ་སྐུལ་ལ་ཤུགས་སྣོན་རྒྱག་པ།
འགོ་ཁྲིད་ཚན་ཁག་རང་ངོས་ཀྱི་སྟོབས་ཤུགས་ལ་
བརྟེན་ནས་འགལ་བ་དང་གནད་དོན་ཐག་གཅོད་
བྱེད་པའི་བྱ་ཐབས་གལ་ཆེན་ཞིག་ཡིན་ལ་ཏང་གི་
མཐུན་སྒྲིལ་གཅིག་གྱུར་ཡོང་བར་འགན་ལེན་དང་།

（པར་ངོས་གསུམ་པར་གཟིགས）

ཤའོ་ཡིའུ་ཚའེ་ཡིས་གྲོང་ཨུད་རིགས་པའི་གཞུང་ལུགས་སློབ་སྦྱོང་ལྟེ་བའི་ཚོགས་ཆུང་གི་མཉམ་སྡེབ་སློབ་སྦྱོང་
ཚོགས་འདུ་གཙོ་སྐྱོང་གནང་སྐབས།
བསམ་བློའི་ངོས་འཛིན་སྔར་བས་གཏིང་ཟབ་ཏུ་གཏོང་བ་དང་ཆབ་སྲིད་ཀྱི་

རང་རྟོགས་ཆེ་རུ་གཏོང་དགོས་པའི་ནན་གསུངས་གནང་བ།

བསོད་ནམས་ནོར་བུས་རང་ཉིད་ཀྱི་ཕུགས་བསམ་གྱི་ཆེད་དུ་ལོ་ངོ་12རིང་
ཤིང་འཛུགས་རྒྱུན་འཁྱོངས་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། འདམ་གཞུང་རྫོང་
རྒྱས་དར་གྲོང་ཚོར་རྒྱ་མཚོའི་ངོས་ལས་མཐོ་ཚད་སྨི་
4300ཙམ་ཡོད་པ་དང་། དེ་སྔོན་དེ་གར་སྐྱ་ཐེར་
ཐེར་ལས་གཞན་གང་ཡང་མེད་པས་ལྷགས་པ་བརྒྱབ་
ཚེ་ཁྱིམ་གྱི་སྒོ་ར་དང་སྒེའུ་ཁུང་གི་སྟེགས་བུའི་ཐོག་
ཡོངས་སུ་བྱེ་མས་ཁེངས་ནས་དེ་གའི་མི་རྣམས་ལ་
དཀའ་ངལ་ཆེན་པོ་བཟོ་ཡི་ཡོད། བསོད་ནམས་
ནོར་བུ་ནི་ཆུང་དུས་ནས་དེ་གར་འཚར་ལོངས་བྱུང་བ་
ཞིག་ཡིན་ཞིང་། ཐེངས་ཤིག་ཁོང་ཁྱིམ་མི་དང་

མཉམ་དུ་ལྷ་ས་གྲོང་ཁྱེར་དུ་འགྲོ་སྐབས་སྔོ་ཐིང་ཐིང་
གི་ལྗོན་ཤིང་མཐོང་བས་ཁོང་ལ་ཕུགས་བསམ་ཞིག་
སེམས་ནང་རྩ་བ་ཚུགས་པ་རེད།

བསོད་ནམས་ནོར་བུས་ང་ཆུང་དུས་ནས་འདི་
གར་འཚོ་བ་བསྐྱལ་ནས་ཕྱུགས་ཟོག་འཚོ་ཡི་ཡོད།
ཆུང་དུས་འདི་གར་དབྱར་དགུན་སྟོད་དཔྱིད་དུས་
ཚིགས་བཞིར་རྩྭ་མི་སྐྱེ་བའི་རྐྱེན་གྱིས་བྱེ་རླུང་མང་པོ་
ལྡང་ནས་གང་སར་ཐལ་རྡུལ་གྱིས་ཁེངས་ཀྱི་ཡོད།
སྐབས་དེར་ངས་འདི་གར་ཤིང་བཙུགས་ནས་བྱེ་རླུང་
ཉུང་དུ་གཏོང་རྒྱུའི་སེམས་ཐག་བཅད་པ་ཡིན་ལ་དེ་ནི་

ངའི་ཕུགས་བསམ་ཡིན་ཞེས་བཤད་པ་རེད།
2012ལོར་བསོད་ནམས་ནོར་བུས་རང་ཉིད་

ཀྱི་ཕུགས་བསམ་མངོན་འགྱུར་ཡོང་ཆེད། ཁོང་གིས་
རྒྱས ་དར ་གྲོང ་ཚོར ་ལྗོན ་ཤིང ་འཛུགས ་འགོ ་
བརྩམས། ལོ་དེར་ཁོང་གིས་སྒོར་ཁྲི་3བཏང་ནས་
ཤིང་སོན་2000ཉོས་ཀྱང་ཤིང་སོན་གཉིས་ལས་
གསོན་མེད། དེའི་རྗེས་ཀྱི་ལོ་གསུམ་ནང་། བསོད་
ནམས་ནོར་བུས་བཏབ་པའི་ཤིང་སོན་གྱི་གསོན་ཚད་
ཧ་ཅང་དམའ་བས།

（པར་ངོས་གསུམ་པར་གཟིགས）


